
Таким образом, геокультурные возможности городов Беларуси способствуют интенсификации 
межкультурных обменов в контексте взаимодействия СНГ. Сохранение, обогащение и обновление потенциала 
белорусских городов реализуется посредством, расширения межкультурного сотрудничества в форме участия 
городов Беларуси в межгосударственных объединениях и программах, налаживания отношений разнообразного 
сотрудничества между городами-побратимами и городами-партнерами Беларуси и СНГ, проведения обменных 
Дней культуры в городах Беларуси и СНГ, разработки и реализации в пространстве городов Беларуси 
социокультурных программ и проектов с полиэтничным и поликонфессиональным составом участников, 
создания и внедрения информационных систем, популяризирующих культурные ресурсы и репрезентирующих 
геокультурные образы городов Беларуси, что соответствует целям и основным задачам Государственных 
программ «Культура Беларуси» на 2021–2025 гг. и «Беларусь гостеприимная» на 2021–2025 гг. 

Л. Л. Лаўрэш 

ФУНДАТАР МАЛАМАЖЭЙКАЎСКАЙ ЦАРКВЫ ШЫМКА МАЦКАВІЧ І ЯГО НАШЧАДКІ 
 
Статья посвящена малоизвестным фактам биографии крупнейшего землевладельца XVI в. Ш. Мацкавича, финансировавшего 

строительство Маломожейковской церкви. 
Ключевые слова: Шимка Мацкавич, интеллектуальная элита, ВКЛ, Маломожейковская церковь. 
 
Юзаф Ядкоўскі, працуючы з яшчэ ненадрукаванымі ў той час дакументамі Літоўскай Метрыкі ў Архіве 

Міністэрства Юстыцыі, першым напісаў кароткую біяграфію Шымкі Мацкавіча – фундатара цудоўнай гатычнай 
Маламажэйкаўскай царквы на Лідчыне, будаўніцтвам якой ён абяссмерціў сваё імя. Каб напісаць гэты тэкст, які 
з’яўляецца часткай вялікага артыкула, Ядкоўскі вывучыў больш за сотню запісаў і судовых выракаў «короля и 



БЕЛАРУСЬ У КАНТЭКСЦЕ ЕЎРАПЕЙСКАЙ ГІСТОРЫІ: АСОБА, ГРАМАДСТВА, ДЗЯРЖАВА 
 

300 

пановъ рады» [1]. Таксама вялікі і вельмі змястоўны артыкул пра Шымку Мацкавіча і яго сям’ю напісала 
гісторык Наталля Сліж [2]. З-за наяўнасці гэтых дух грунтоўных прац, мая задача значна спрашчаецца.  

Год нараджэння Шымкі Мацкавіча герба «Касцеша» невядомы, памёр жа ён у 1542 г. У сваім жыцці 
займаў шматлікія пасады, у тым ліку і пасаду віленскага цівуна і гараднічага, верна служыў каралеве Боне. Быў 
сынам Мацка Андрушкавіча, каралеўскага двараніна і паводле Ядкоўскага меў брата Андрэя [3, с. 95].  

Наталля Сліж піша пра яго братоў Сеньку і Івашку (Івахну), што пацвярджаецца дакументам ад 1513 г. пра 
падзел маёмасці паміж братам пасля смерці бацькі. У дакуменце змяшчаецца заява віленскага падканюшага 
Шымкі Мацкавіча і яго брата Сенькі Мацкавіча, пра тое што яны выканалі падзел маёмасці бацькі паміж сабой і 
іх трэцім братам Івахнам Мацкавічам. У выніку падзелу, Мажэйкава атрымаў Шымка і Сенька а Забалаць стала 
маёмасцю Івахны [2, с. 236, 252]. 

Аб продках Шымкі Мацкавіча вядома наступнае. Яго бацька, Мацка Андрушкавіч, памёр каля 1495 г., 
яшчэ ў верасні гэтага года яму была дазволена зрабіць «мену землями съ Василишскимъ бояриномъ Федком 
Дамковичем и съ господарскими людьми Жолудчанами». Шымка Мацкавіч пасля смерці бацькі атрымаў «лист 
<…> на врядъ подконюшое виленское до его живота» [1, с. 276]. У наданні Астрынскай царкве св. Спаса ад 1556 г., 
перапісанага ў 1696 г. лацінкай, згадваюцца продкі «нябожчыка пана Шымкі Мацкавіча паны Зэнявічове 
(Zeniewiczowie)» [4, с. 51–53]. 

У 1496 г. Шымка Мацкавіч атрымаў Тур’ю каля Ражанкі, Трэшчэўшыну ў Жалудоцкім павеце і 
Сідараўшчыну ў Астрынскім павеце [4, с. 277]. 27 студзеня 1505 г. кароль і вялікі князь ВКЛ Аляксандр 
пацвярджае будучаму фундатару пабудовы Маламажэйкаўскай царквы Шымку Мацкавічу права на валоданне 
зямлёй у Жалудоцкім павеце і «на дворец на Тури близко Рожанки». З гэтага пацверджання бачна, што яшчэ 
бацька Шымкі – Мацка Андрушкавіч атрымаў пустэчу, якая звалася Трэшчэўшчына, у Жалудоцкім павеце і 
потым з дазволу вялікага князя абмяняў сваю зямлю з баярамі васілішскімі і жалудоцкімі і прыкупіў поле з лесам 
у баярына Багдана Пацэвіча і «дворец ихъ на Тури близко Рожанки обел вечно …» [5, с. 308]. 27 жніўня 1508 г. 
Шымка Мацкавіч атрымаў двух сялян і чатыры пусташы ў Жалудоцкім павеце [6, с. 277], у 1509 г. – прывілей на 
людзей і на двор на рацэ Тур’я [6, с. 319]. 

У 1514 г. кароль пісаў Жалудоцкаму намесніку: «Билъ намъ чоломъ подконюшій Виленскій Шимко 
Мацковичъ и поведилъ передъ нами, што жъ дей ловчій нашъ, наместникъ Ожскій и Переломскій, панъ Миколай 
Юрьевичъ Пацевичъ, какъ отъ насъ Жолудокъ держалъ, далъ ему землицу пустовскую леитскую въ Жолудскомъ 
повете на имя Можейковщину до нашое воли, а онъ дей тое землици въ держаніи ажъ и до тыхъ часовъ; ино и самъ 
панъ Миколай передъ нами поведилъ, ижъ тую землицу ему далъ держати до нашое воли; и онъ билъ намъ чоломъ, 
абыхмо ему на то нашъ листъ дали. И мы ему на то сесь листъ нашъ дали: нехай онъ тую землицу Можейковщину 
держитъ со всимъ съ тымъ, што къ ней здавна прислухало, а намъ съ того службу земскую заступает; а хотя бы 
отчичи тое землицы выискалися, и мы ему дозволили тыхъ отчичовъ на тую землю приняти» [7, с. 602]. Такім 
чынам, яшчэ да 1514 г. у адзіным тады Мажэйкаве Шымка Мацкавіч атрымаў пустэчу за земскую службу, якая 
раней належала лейцям. Пазней частка Мацкавіча атрымала назву Малое Мажэйкава. У тым жа 1514 г. князь 
Палубенскі атрымаў пацверджанне сваіх правоў на двор Мажэйкава ў Жалудоцкім павеце і, відавочна, ягонай 
часткай стала будучае Вялікае Мажэйкава. З якога часу Вялікае Мажэйкава належала Шымку Мацкавічу, сказаць 
цяжка. Магчыма, гэта тая самая Мажэйкаўшчына, на якую Шымка атрымаў каралеўскую грамату ў 1516 г. Гэта 
зямля належала ажлейтам, г. з. лейцям [1, с. 278]. Трэба сказаць, што вотчынная ўласнасць на зямлю была адной з 
гарантый таго, што лейці, нават тыя, якія кінулі сваю зямлю, захоўвалі свой комплекс павіннасцей і імя, якое 
характарызавала іх службу. Гэта бачна з акалічнасцей, якія Шымка Мацкавіч выклаў у 1516 г., калі пацвердзіў 
частку падзеленай з братамі вотчыны ў Мажэйкаве. Там Шымка Мацковіч атрымаў лейцеўскую зямлю, вотчыннікі 
якой пазней вярнуліся, усё адно застаючыся ў статусе лейцяў, а не людзей іншага простага стану. Статус лейця сам 
па сабе быў спадчынным, разам з уласнасцю (зямлёй), абавязкамі і правамі [1, с. 29–30]. 

Шымка Мацкавіч на працягу свайго жыцця займаў наступныя пасады: 
- каралеўскага двараніна (згадваецца у 1505 г.); 
- падканюшага Віленскага (1508–1528); 
- віленскага цівуна (1528–1542); 
- троцкага канюшага (1529–1536); 
- віленскага гараднічага (1537–1542). 
У 1540–1541 гг. таксама быў спраўцам Віленскага ваяводства [3, с. 96]. 
Шымка Мацкавіч з’яўляўся адным з найбуйнешых абшарнікаў на Віленшчыне бо атрымаў шмат зямлі ад 

вялікіх князёў ВКЛ за верную службу. 
Ад вялікага князя Аляксандра ён атрымаў «земли пустовскихъ» у Жалудоцкім павеце: Нячуйкаўшчыну, 

Ананеўшчыну і трэцюю «служебную» Якубаўшчыну. 
Жыгмонт І у 1507–1508 гг. пацвярджае гэтыя наданні надае 2 людзей і землі «што держалъ подконюшій 

виленскій Васко Дорошковичъ»: Андронаўшчыну, Піліпаўшчыну, Пліскаўшчыну, Бабішку. Тады ж ён 
атрымлівае «двое человековъ і четыре зямли въ Жолудоцким пов.». 

У 1511 г. Жыгімонт І дае Шымку Бярэсце; у 1513 г. ён атрымлівае «Городишскій» стаў; у 1514 г. 
атрымлівае пустыя землі ў Жалудоцікм павеце: Марцінаўшчыну і 2 зямлі ў тым жа павеце: Міцькаўшчыну і 
Люркселеўшчыну. У тым жа годзе ён атрымаў ад Жалудоцкага намесніка Шымкі Кібартавіча 4 пустоўшчыны: 
Любелеўшчыну, Радзелеўшчыну, Тракеўшчыну і Якубелеўшчыну. 

У 1516 г. атрымлівае прывілей ад Жыгімонта І на наступныя землі: 1) у Жалудоцкім павеце Марціна 
Шунеліса – Міцькаўшчыну, Аргелеўшчыну і Ажлейтскую – Мажэйкаўшчыну (будучае – Мажэйкава); 2) у 
Жалудоцкім павеце на рэчцы Ішчална «што Мелникъ держалъ» і 3) у Віленскім павеце у Судзераўскай воласці 
дзве пустоўшчыны: Каіртаўшчыну і  Мелейкаўшчыну [1, с. 277]. 

У першай палове XVI ст. у дакументах узгадваецца не адзін, а два Мажэйкаўскіх маёнтка. Мажэйкава, пра 
які ішла размова раней, стала Малым, а Вялікім стала Мажэйкава, дзе, па меркаванні Ядкоўскага, Шымка 
Мацкавіч правеў значную частку свайго жыцця.  

У 1522 г. Жыгімонт І надае Шымку 5 земляў у Астрынскім павеце: Дедаўшчыну, Анацкаўшчыну, 
Пацоўшчыну (Парцоўшчыну), Атапаўшчыну (Атавоўшчыну) і Жлуктаўшчыну. У Васілішскім павеце 
Маслючыхі, Хохлічы, Бакчычы, Жураўшчыну (Журіноўшчыну) і Пецькаўшчыну, а ў Жалудоцкім павеце: 
Ліпнеўшчыну, Прусцеўшчыну (Русцеўшчыну) і Наруцеўшчыну. 

5 лютага 1524 г. Шымка атрымлівае «…зямлю Онихимовшину на поля и сеножати дядковщины матки его 
у Вострынском пов.». Гэта зямля «привержена» была яшчэ пры вялікім князі Казіміры «как тотъ Онихимъ 
держалъ». У тым жа годзе Шымка атрымлівае пацвярджэнне на землі, дадзеныя яму ў 1522 г., некаторыя з іх 
былі замененыя: Пацаўшчыну на Галоўчыну, Русцеўшчыну і Наруцеўшчыну на Крупелеўшчыну і 
Алехнаўшчыну. 

4 сакавіка 1524 г. Шымка атрымлівае пацвярджэнне на частку маёнтка «въ Заболотьи, которую онъ 
купилъ у брата своего Семена Мацкавича и на некаторыя земли и сеножати въ Острынском павеце на вечность». 
Шымка Мацкавіч да таго часу ужо меў маёнтак Сідараўшчыну і прыкупіў у баярына Кузьміча маёмасць 
Скварцоўшчыну ў Астрынскім павеце. 

У 1529 г. Шымка за 200 коп літоўскіх грошаў купіў «дворецъ Кгневидане у Виленскомъ повете». Мікалай 
Юр’евіч Пацэвіча, лоўчы і намеснік Ожскі і Пераломскі, калі трымаў Жалудок, прадаў Шымку «землицу 
пустовскую въ Жолудоцкимъ пов. на имя Можейковщину» [1, с. 277–278]. 

За заслугі перад каралевай Бонай Шымка Мацкавіч атрымаў тры воласці:  у 1529 г. Радунскую а ў 1530 г. 
Ушпольскую і Пенянскую якія адабралі ў Станіслава Радзівіла. На ўмовах таго, што Шымка Мацкавіч будзе 
плаціць двайную арэнду, кароль аддаў яму ў дзяржанне абедзве воласці, дзяржаўцам гэтай маёмасці ён быў да 
сваёй смерці. У 1537 г. Шымка атрымаў 1000 коп літоўскіх грошаў. У 1532 г. заступіўся перад Бонай за 
падданых гэтых валасцей, якіх забіралі на цяжкія працы ў Віцебскі замак. Рэвізія віленскіх двароў у 1538 г. 
пацвердзіла вельмі моцнае ўзбуйненне гэтай гаспадаркі і даходаў з Ушпольскай і Пенянскай валасцей.  

Шымка карыстаўся асаблівай павагай і пашанай пры двары вялікага князя: 
У 1536 г. Шымка жаліцца вялікаму князю на «воеводиною троцкую, Григорьевную Станиславичевую 

Остиковича Альжбету … о кгвалты». 
У 1536 г. ён атрымлівае ад караля пацвярджэнне на «дворец на реце Реши съ челед(ь)ю невол(ь)ною и 

семи служобъ людей у волости Немчинской ему отъ Станислава Яковича Вежкайла (Вержкайлы), записанных на 
вечность». Гэты «дворец» атрымаў ад вялікага князя Александра дзед Станіслава за выслугу. 

У 1541 г. Шымка Мацкавіч атрымлівае грамату на «на землю пустовскую («конное место») у повете 
Виленском у волости Судеревской». У гэтым дакуменце прыводзіцца поўны тытул Шымкі Мацкавіча: «Справца 
воеводства виленскаго тивунъ городничій виленскій, ... державца Ушпольскій, Пенянскій и Радунскій». 

У лістападзе 1541 г. Шымка Мацкавіч жаліцца каралю на «Скумина Львовіча (Тышкевіча. – Л. Л.), ижъ 
онъ ставомъ своимъ затопилъ сеножати именя его Можейкова». У тым жа дакуменце напісана «панъ тивунъ съ 
хоробы не вышолъ» [1, с. 277–278].  

3 мая 1542 г. кароль Жыгімонт І даслаў ліст Троцкаму падкамораму Васілю Канстанцінаваічу Жабе ў якім 
прадставіў на разгляд падкаморама справу Шымкі Мацкавіча супраць Cкуміна Львовіча аб заліванні 
Мажэйкаўскіх лугоў [9]. 

Шымка Мацкавіча меў дамы ў Вільні і маёмасць Шклін, Бародзічы і Сялец на Валыні. Галоўная маёмасць: 
Астрына, Забалаць, Шклін, Сумялішкі, Мажэйкава. У 1528 г. ён выстаўляў у войска 7 коней і такім чынам меў 
каля 560 падданых. 

Такім чынам, Жыгімонт Стары ў 1508–1524 гг. і ў 1541 г. надаў ці пацвердзіў яму пакупку як найменей 29 
кавалкаў пустой і заселенай зямлі  ў паветах жалудоцкім, васілішскім, астрынскім, віленскім [3, с. 97]. 

Гэтак за сваё жыццё, набываючы двары і землі з падданымі ці нявольнай чэляддзю, Мацкавіч сабраў 
вялікую маёмасць. 

Шымка з’яўляўся сведкам ці арбітрам у прыватных справах і таму яго прозвішча часта прысутнічае ў 
розных сямейных, маёмасных, межавых і шлюбных актах (напрыклад у Сангушкаў, Палубенскіх, Сапегаў, 
Вішнявецкіх). Цікава, што імя Шымкі Мацкавіча амаль што не згадваецца ў судовых кнігах Літоўскай метрыкі, а 
калі згадваецца, дык не ў якасці абвінавачанага, а істца. Але ў 1541 г. баяры радунскай воласці скардзіліся на 
самога Шымку за розныя крыўды, уціск і пасыланне іх на стражу ў Троцкі замак. 

У палітычным жыцці Шымка Мацкавіч не браў чыннага ўдзелу, аднак належаў да гаспадарскай рады. У 
1534 г. быў выкліканы каралём для ўдзелу ў Сойме. У 1536 г. сустракаў маскоўскае пасольства, якое ехала да 
караля ў Вільню [3, с. 97].  

На пачатку Шымка Мацкавіч служыў каралю Жыгімонту І і быў яго прадстаўніком у 1516 г. у спрэчцы 
паміж літоўскім падкаморым Андрэям Давойнам і троцкім ваяводам Рыгорам Осцікавічам. Потым Шымка стаў 
верным і надзейным падначаленым каралевы Боны ў Літве. Як вынікае з перапісцы паміж ім і каралевай, Шымка 
Мацкавіч выконваў самыя разнастайныя загады каралевы і распараджаўся яе грашыма, якія Бона прысылала з 
Кракава. Займаўся вяртаннем каралеўскіх зямель, канфіскацыяй прыватнай маёмасці, займаўся прывілеямі 
плябаній, ацэньваў купленыя для каралевы землі і двары, займаўся дастаўкай дрэва з віленскага склада на 
будоўлю каралеўскіх двароў на Літве. Таксама курыраваў і вёў будаўнічыя працы ў Ніжнім Замку, пабудаваў для 
каралевы так званы вялікі дом за ракой Віліяй. Як даверанае асоба каралевы браў удзел у розных камісіях па 
ўстанаўленню межаў каралеўскіх маёнткаў і вырашаў памежныя спрэчкі паміж вяльможамі [3, с. 96]. 

Як сёння стала зразумела, Маламажэйкаўскую царкву будавалі італьянскія будаўнікі [10, с. 189–195] і 
тое, што Шымка Мацкавіч быў набліжанай да каралевы Боны асобай, шмат што тлумачыць. Верагодна, для 
пабудовы Маламажэйкаўскай царквы Мацкавіч наняў кагосьці з італьянскіх адмыслоўцаў, якія будавалі 
Віленкія замкі [3, с. 97]. 

Каралева Бона, якой служыў Шымка Мацкавіч, пакінула вялікі след у нашай гісторыі, а пасля яе смерці 
засталася добрая памяць пра каралеву-італьянку. Шмат якія каштоўныя пабудовы мясцовае насельніцтва 
прыпісвала менавіта гэтай каралеве. Напрыклад, рэктар лідскага піярскага калегіума пісаў, што ва ўяўленні 
лідзян першай паловы XIX ст. лідскі замак пабудавала каралева Бона [11]. 

Таксама вельмі важна, што праз сваю другую жонку Зоф’ю, Шымка Мацкавіч быў сваяком віленскага 
бургамістра Багдана Онкавіча, які падтрымліваў выдавецкую дзейнасць Францыска Скарыны, пра што сведчаць 
надпісы на тытульных старонках кніг, якія выдаў Скарына [2, с. 247, 248]. Гэта можа сведчыць пра 
прыналежнасць Шымкі Мацкавіча да тагачаснай інтэлектуальнай эліты ВКЛ, з чаго становіцца зразумелым 
невыпадковасць пабудовы Шымкай сапраўднай архітэктурнай перлы Беларусі – Маламажэйкаўскай царквы. 

Яшчэ віленскі цівун Шымка Мацкавіч апекаваўся капліцай Вітаўта ў Вільні [3, с. 96]. У 1528 г. Шымка 
Мацкавіч скардзіўся на Маркаўскага дзяржаўцу Яна Мікалаевіча, які пачаў забіраць сабе з «старцаў і некаторых 
людзей» Маркаўскай воласці тое,  што раней ішло на «капліцу Вітаўтаву» [7, с. 99]. 

Шымка Мацкавіч у дакументах называўся Шкленскім (ці Скленскім). Але асабістае прозвішча ў той час 
часцей за ўсе мелі толькі князі. У XV ст. слова «Шклёнскі» можна было разумець як «князь на Шклёнске», але 
такога князя ў ВКЛ не было, не было і горада з такой назвай. 

У актах Літоўскай метрыкі Ядкоўскі знайшоў «жалобу Шимка Мацковича на Богдана Хребтовича о 
отведеньи именя его Склёнского къ Блудову надъ привилей великого князя Швитрыкгайла и листъ судовый 
короля его милости, которы нижей за прозбою его суть вписаны. Год 1541, сентября 20 дня». Далей у метрыцы 
цалкам прыводзіцца грамата Вялікага князя Свідрыгайлы Альгердавіча ад 1427 г., у якой чытаем наступнае: 
«на прозбу … Ивана Мушаты … дали ему село Склинъ у Луцким повеце … но высокую могилу едучи». 
Значыць, як і Мажэйкава, маёмасць Склін (Склёнск, Шкленск) на пачатку XV ст. належала вялікаму князю 
ВКЛ. Грамата Свідрыгайлы была прадстаўлена вялікаму князю для вызначэння межаў маёнтка Склёнскага і, 
верагодна, Шымка Мацкавіч, атрымаў гэту маёмасць на пачатку XVI ст. бо гэты маёнтак нават не называўся 
«отчизным» [1, с. 275–276]. 

Іван Шымкавіч Шклёнскі – сын Шымкі Мацкавіча ад першага шлюбу яшчэ пры жыцці бацькі ў 1536 г. 
адмовіўся ад спадкавання маёмасці бацькі ў Літве на карысць сваіх братоў зводных Яна, Філіпа і Рыгора. Яго 
бацька Шымка Мацкавіч выкупіў з заставы маёмасць маці Івана на Валыні: Склені, Бародзічы і Сельцы, якія 
знаходзілася ў заставе ў дачкі Шымкі Мацкавіча Марыны, яе мужа Васіля Чапліча і цёткі Мацкавіча Манькі з 
мужам Васілём Уколавым. У 1536 г. Васіль Семкавіч Уколаў выдаў квіток аб тым, што ён прадаў за 250 коп 
літоўскіх грошаў Шымку Мацкавічу маёнтак Склені, з гэтай сумы 170 коп грошаў заплаціў Шымка Мацкавіч а 
астатнія 80 заплацілі сыны: Ян, Рыгор, Калістрат і Філіп Мацкавічы. Як раз гэту Валынскую маёмасць і павінен 
быў успадкаваць Іван Шымкавіч Шклёнскі. Таму ён і адмовіўся ад маёмасці бацькі ў гістарычнай Літве: Рэшы, 
Забалаці, Астрыны, Бердаўкі, Ваверкі, Вяшэнтаў і Мажэйкава на карысць сваіх братоў і іх маці Сафіі [12].  

Потым, у 1573 г., Фёдар Іванавіч Шкленскі засведчыў, што яго бацька меў дамову з сваімі братамі 
Філіпам, Янам, Рыгорам і Калістратам Шымкавічамі і згодна з гэтай дамовай ён адмовіўся ад часткі маёмасці, 
якую павінен быў атрымаць у спадкі ад свайго дзядзькі Калістрата (які, верагодна быў бяздзетным): ¼ 
Мажэйкава і ½ Сапунцаў. За гэта ён павінен быў атрымаць 1100 коп літоўскіх грошаў (па 20 коп за апрацаваную 
валоку і па 10 за пустую) [13]. 

Цікавы дакумент у 1538 г. падпісаў Глеб Янавіч Сапега. Ён абавязаўся ўзяць у жонкі дачку Шымкі 
Мацкавіча, якая павінна была атрымаць пасаг у 200 коп літоўскіх грошаў у рухомасці і 100 коп літоўскіх грошаў 
у частцы маёнтка – нерухомасці яе маці Соф’і ў Жамойці. А калі б Сапега парушыў заручыны, дык павінен быў 
заплаціць Мацкавічу і вялікаму князю па 1000 коп літоўскіх грошаў [14].  

У 1541 г. Шымка Мацкавіч на карысць сваёй жонкі Соф’і (Зафеі) Паўлаўны адмовіўся ад праў на пляц пры 
вуліцы Вялікай у Вільні і ад пабудаванай ім камяніцы на Рынку [15].  

Верагодна Шымка Мацкавіч памёр у 1545 г., і быў пахаваны ў Маламажэйкаўскай царкве, дзе над яго 
магілай, як заснавальніка царквы, мелася пліта з надпісам, на якой, па меркаванню Ядкоўскага, ён памылкова 
названы Юндзілавічам. Гісторык тлумачыць гэта тым, што герб Юндзілаў – «Лебедзь», а Шымкі Мацкавіча – 
«Касцеша» [1, с. 278].  

Трэба сказаць, што Юндзілы – адна з галінаў магутнага роду Клаўсуцяў, які меў вялікія ўладанні на 
Лідчыне і ў іншых месцах, і даследчык роду Клаўсуцяў польскі гісторык Ян Глінка ў сваё фундаментальнай 
працы пра гэты род піша, што маёнткам Гародна валодаў прадстаўнік роду Клаўсуцяў Філіп Шымкавіч [16], які 
быў сынам Шымкі Мацкавіча. Якім чынам Шымка Мацкавіч быў параднёны з Клаўсуцыямі, невядома, але 
можна лічыць, што Юндзілавічам яго ўсё ж назвалі небеспадстаўна.  

Князь Васіль Андрэевіч Палубінскі, стараста Мсціслаўскі, Бабруйскі і Барысаўскі і гаспадарскі маршалак, 
пасля смерці сваёй першай жонкі князёўны Аксінні Заслаўскай у вельмі пажылым узросце другім шлюбам 
ажаніўся з удавой Шымкі Мацкевіча, цівуна і гараднічага Віленскага, старасты Ушпольскага, Пенянскага і 
Радунскага, – Сафіяй Паўлаўнай. Верагодна, яна  прынесла частку Малога Мажэйкава другому мужу як пасаг, бо 
ў 1546 г. ён адпісвае жонцы адну траціну сваіх уладанняў і 2000 коп літоўскіх грошаў ад сядзібы Мажэйкава і 
адначасова свайму сыну князю Івану – траціну ўсіх сваіх маёнткаў, за выключэннем Мажэйкава (раней ужо 
адпісанага жонцы Сафіі Паўлаўне). У пацвярджэнні, дадзеным у 1546 г. каралём княгіне Соф’і Паўлаўне, яна 
названа: «пани Шимкавая Мачковича, Тивуновая виленская, пани Зофья Павловна» [1, с. 275]. 

Апошнюю траціну сваіх уладанняў Васіль Андрэевіч Палубінскі адпісаў як пасаг для сваёй унучкі 
Марыны, дачкі яго сына Льва, якая засталася сіратой пасля смерці бацькі. Князь Васіль Палубенскі памёр 4 
сакавіка 1550 г. у сядзібе Гарадзішча. Удава перавезла яго цела ў Кіеў і пахавала ў Кіева-Пячэрскай Лаўры ў 
царкве Прачыстай Багародзіцы Пячэрскай каля ягонага сына Льва. 

У 1563 г. Марына, дачка памерлага князя Льва Васільевіча Палубінскага і жонка Станіслава Паўлавіча 
Нарушэвіча (спраўцы староства Гарадзенскага), сумесна з мужам выступае з заявай, што маёнтак Мажэйкава 
быў падараваны каралём Аляксандрам «яе дзеду князю Васілю Андрэевічу Палубенскаму, старасце 
Мсціслаўскаму», што апошні, аўдавеўшы, узяў шлюб з Сафіяй Паўлаўнай, удавой Шымкі Мацкавіча, якой 
адпісаў гэты маёнтак «у вечнае карыстанне». Яна ж сама «перапісала» гэты маёнтак на свайго сына Яна 
Шымкавіча (маршалка і пісара гаспадарскага (вялікакняскага. – Л. Л.), дзяржаўцы Тыкоцінскага). Паколькі ў 
1563 г. Марына была адзінай спадчынніцай свайго дзеда Васіля, бацькі Льва і дзядзькі Івана, усе свае правы на 
маёнтак Мажэйкава яна перадала Яну Шымкавічу, які ўжо і так меў на яго каралеўскае пацверджанне. У сваю 
чаргу, Шымкавіч упісаў сядзібу Мажэйкава ў так званы «пасаг» сваёй жонкі Аляксандры Іванаўны з Вішнявецкіх 
[17]. 

Акты падзелу маёмасці Шымкі Мацкавіча пасля яго смерці паміж сынамі захоўваюцца ў Варшаўскім 
Архіве галоўным актаў даўніх (AGAD) і зараз знаходзяцца ў вольным доступе ў інтэрнэце. Першай была 
вырашана справа з рухомасцю нябожчыка, акт падзелу складзены 04.03.1545: грошы, срэбра і іншая рухомая 
маёмасць была падзеленая паміж братамі Іванам, Янам, Рыгорам і непаўналетнім Філіпам. 

Уся нерухомасць Шымкі Мацкавіча, разам з 1000 коп літоўскіх грошаў за прададзеную «маёмасць 
Бакалара» (верагодна, маецца на ўвазе Мікалай Бакалаўр з рода Клаўсуцяў) і Вышынты, была падзеленая 
наступным чынам:  

- маршалак і пісар гаспадарскі Ян Шымкавіч атрымаў Мажэйкава, з якога павінен быў выплаціць братам 
400 коп літоўскіх грошаў; 

- Рыгор атрымаў Астрыну, Забалаць, двор Грыкішкі і 300 коп літоўскіх грошаў; 
- Філіп атрымаў маёмасць Рэша (у Віленскім павеце) і 300 коп літоўскіх грошаў; 
- Калістрат атрымаў маёмасць Бердаўка і 800 літоўскіх грошаў [18]. 
Астрынская старасціна, віцебская ваяводзіна Ганна з Радзівілаў, якая ў першым браке была за Кішкам, а ў 

другім за Садоўскім, у 1566 г. здала ў пацэсію гаспадарскаму маршалку Яну Шымкавічу 16 бліжэйшых да 
Мажэйкава валок з свайго маёнтка Касцянёва, яшчэ раней ён атрымаў ад яе 14 валок, на якіх жылі сяляне 
Адамовічы [19]. 

Філіп Шымкавіч пазычыў 300 венгерскіх злотых у свайго брата Рыгора і пасля смерці Рыгора, яго жонка 
Богна (Багдана) з Мялешак, якая да таго часу (1562 г.) другі раз выйшла замуж за Эйсманта, падала на швагра ў 
лідскі земскі суд. Судзіў справу лідскі земскі суддзя Яна Юр’евіч Сіруць. Багдана мела распіску аб пазыке і суд 
прызначыў выплаціць ёй 600 злотых, якія запісаў на частку маёнтка Забалаць.  

У 1582 г. людзі Філіпа Ліманта Ваўчанскага напалі на падданага Шымкавічаў з Мажэйкава, пабілі яго і 
адабралі трох валоў. Лідскі земскі суд прысудзіў Ліманта заплаціць грыўню і запісаў гэту суму на маёнткі 
Воўчынкі. 

У сваім тастаменце ад 1586 г. гаспадарскі маршалак Філіп Шымкавіч адну частку сваёй маёмасці (па-за 
межамі Лідчыны) адпісвае жонцы Настассі Афанасьеўне Трызнянцы а непаўналетнім дочкам Гальшке (Ганне) і 
Багдане пакідае Малое і Вялікае Мажэйкава, Ваверку і Забалаць [20]. Філіп Шымкавіча меў дом у Вільні і пасля 
яго смерці, дом перайшоў да жонцы Настассі Трызнянцы. Пабудова межавала з пляцам Свята-Духавага 
манастыра, з старых дакументаў бачна, што гэты драўляны дом знаходзіўся  «идучи зъ рынку до Острое брамы 
по левой руце ... Филипповое Шимковичовое, a теперешнее Яновое Завищиное Настазіи Тризнянки» [21]. 

У сярэдзіне XVI ст., пасля смерці Шымкі Мацкавіча, Вялікае Мажэйкава належала каралеўскаму 
маршалку Філіпу Шымкавічу [1, с. 278]. 

У Варшаўскім архіве захоўваюцца розныя судовыя справы Філіпа Шымкавіча, з адной з іх даведваемся, 
што ў 1563 г. кароль Жыгімонт Аўгуст звольніў Філіпа Шымкавіча ад адказнасці за забойства 2 чалавек, адзін з 
забітых быў пасланец Курляндскага князя, забойства адбылося ў доме віленскага месціча Мальхера Штэфля [22]. 

У 1586 г. сын Івана Шымкавіча Шклёнскага – Фёдар Іванавіч Шкленскі судзіўся з сваім дзядзькам Філіпам 
Шымкавічам а потым з яго ўдовай Настассяй з Трызнаў. Філіп Шымкавіч павінен быў аддаць сваяку 26 
дакументаў на маёнтак Рэша ў Віленскім і маёнтак Кавалі ў Ашмянскім паветах. Да таго часу Настасся 
Трынзнянка ўжо другі раз выйшла замуж за Яна Завішу [23]. 

Філіп Шымкавіч меў двух дачок – Багдану, якая выйшла замуж за Аршанскага старасту Андрэя Іванавіча 
Сапегу, і Гальшку, якая выйшла замуж за Хрыстафора Мікалаевіча Нарушэвіча. Яны падзялілі паміж сабой 
маёнткі ў 1598 г. і пакінулі Маламажэйкаўскай царкве пацвярджэнне фундуша, дадзенага Шымкам Мацкавічам. 

У 1598 г. нашчадкі Шымкі Мацкавіча саставілі паздзельны запіс, у якой пацвердзілі недатыкальнасць 
царкоўнай зямлі і фундушовую запісь, дадзеную Мацкавічам ў 1642 г. Маламажэйкаўскай царкве. Як бачна 
гэтага з дакумента у 1542 г. царква ўжо існавала, у тым жа годзе была ўстаноўлена дзесяціна [1, с. 278–279]. 

З дакументаў 1598–1601 гг., якія належалі дачцэ Філіпа Шымкавіча Багдане, бачна, што яна перапісала 
сваю частку Мажэйкава мужу, аршанскаму старасце Андрэю Сапеге, а яе сястра Ганна, якая выйшла замуж за 
Нарушэвіча, валодала другой часткай маёмасці [24]. 

У 1622 г. Багдана Сапега з Шымкавічаў, запісала сваю частку Мажэйкава дочкам: мсціслаўскай ваяводзіне 
Ганне Шамёт (жонцы Яраслава Шамета) і Зоф’і Палубінскай (жонцы Канстанціна Палубінскага), пакінуўшы 
сабе да канца жыцця 1/3 частку маёнткаў Мажэйкава і Гародна ў Лідскім павеце. Таксама нейкую частку 
маёнткаў атрымала і трэцяя дачка Гальшка Сапежанка, якая пайшла ў кляштар [25]. 

У 1623 г. Гальшка Сапежанка адмовілася на карысць сясцёр ад сваёй часткі маёмасці Мажэйкава і Гародна 
(частку Гародна яна мела ад сваёй бабулі Настассі з Трызнаў, якая у першым шлюбе была за Філіпам Шымкам а 
ў другім за Завішам).  

У 1624 г. пасля смерці Багданы Сапегі з Шымкавічаў, яе дачка Ганна Шамёт дамаўляецца з Зоф’ей і 
Канстанцінам Палубінскімі аб роўным падзеле маёмасці, але паміж сёстрамі ўзніклі нейкія маёмасныя праблемы, 
якія ў 1627 г. вырашаліся ў лідскім гродскім судзе [26]. 

Вось тое галоўнае, што на сёння вядома пра Шымку Мацкавіча і яго нашчадкаў. 

The article is devoted to little-known facts of the biography of the largest landowner of the 16th century. Sh. Matskavich, who financed the 
construction of the Malomozheikovskaya church. 

А. С. Ляневіч 

УДЗЕЛ ПОЛЬСКІХ СПАРТСМЕНАЎ І КАМАНД У МІЖНАРОДНЫХ СПАБОРНІЦТВАХ У 1920–1930-я гг.    

Разгледжана пытанне ўдзелу польскіх спартсменаў і каманд па розных відах спорта ў міжнародных спаборніцтвах і таварыскіх 
сустрэчах у міжваенны перыяд, чэмпіянатах свету і Еўропы, дзейнасць нацыянальнага алімпійскага камітэту, выступы зборных на 
Алімпійскіх гульнях. А таксама развіццё макабіанскага руху на тэрыторыі Польшчы і выступ прадстаўнікоў Польскай Рэспублікі ў летніх і 
зімовых турнірах Макабіяды. 

Ключавыя словы: спорт, спартыўныя таварыствы, Заходняя Беларусь, Другая Рэч Паспалітая, міжнародныя адносіны, міжнародныя 
спаборніцтвы, Алімпійскія гульні, Макабіяда.   

Папулярызацыя спорту і спартыўных гульняў у канцы XIX – першай палове ХХ стст. спрыялі 
паступоваму ўключэнню ў сферу фізічнай культуры значную колькасць насельніцтва, ў першую чаргу 
гарадскога і местачковага, што рабіла з яе сапраўдную масавую з’яву. Аднымі з першых, хто разгледзеў у спорце 
сродак аб’яднання грамадства, былі стваральнікі першых гімнастычных таварыстваў (Фрыдрых Людвіг Ян 
(Friedrich Ludwig Jahn), як інініцыятар Гімнастычных саюзаў ў Германіі, альбо бацька Сакольскага руху чэх 
Міраслаў Тырш (Miroslav Tyrš) і інш.). Менавіта папулярызацыя мадэлі чэшскага таварыства, а з ім ідэй 
панславізму, прывяла да з’яўлення суполак практычна ва ўсіх буйных гарадах тагачасных Расійскай і Аўстра-
Венгерскай імперый: ўзніклі яны ў Львове, Санкт-Пецярбургу, Вільні, Кіеве, Мінску, Харкаве і інш. Да пачатку 
Першай сусветнай вайны іх дзейнічала болей 60-ці, аб’ядноўваючы каля 250 000 чалавек. Не ў апошнюю чаргу 
спрыяла гэтаму і ўвядзенне з 1910 года сакольскай гімнастычнай сістэмы ў дзяржаўную сферу фізічнага 
выхавання і выкладанне яе ў навучальных установах і арміі [1, с. 168–209; 2]. 

У сваю чаргу, першая палова ХХ ст. адзначылася шэрагам буйных вайсковых канфліктаў (Першая 
сусветная вайна, рэвалюцыйныя падзеі і г. д.), што змусіла ў далейшым урады многіх дзяржаў надаць больш 
шчыльную ўвагу фізічнаму выхаванню насельніцтва і акрамя ўключэння адпаведных заняткаў у навучальны, 
выхаваўчы працэс і войска спрыяла развіццю гульнявых відаў, арганізацыі нацыянальных першынстваў, асобных 
турніраў і спаборніцтваў, што значна пашырала культуру цела ў грамадстве, а разам з тым выконвала функцыю 
выхавання патрыятызму, асабліва моладзі, а таксама агульнаму яднанню грамадскай супольнасці. 

Яшчэ ў канцы ХІХ ст. з ініцыятывы французскага барона Пьера дэ Кубертэна (Pierre de Coubertin), які на 
Міжнародным кангрэсе ў 1894 г. у Сарбоне прадставіў свае ідэі па адраджэнню антычных гульняў, пачалі 
праводзіцца Алімпійскія гульні. Першыя з іх прайшлі ў Афінах у 1896 г. і сабралі 241 атлета з чатырнаццаці 
краін і выклікалі вялікі рэзананас у тагачасным грамадстве, таму было вырашана праводзіць адзін раз на чатыры 
гады.На міжнародным узроўні арганізацыйнымі пытаннямі займаўся створаны падчас вышэйадзначанага 
Кангрэсу Міжнародны алімпійскі камітэт, а на прадстаўнічым – нацыянальныя аб’яднанні. 

Афіцыйнай датай першага ўдзелу дэлегацыі Польскай Рэспублікі ў летняй Алімпіядзе лічыцца 1924 г., 
калі ў Парыжы краіну прадстаўлялі 75 спартсменаў у дзесяці відах спорта, але паспяховым быў выступ толькі 
для каманды па веласпорту, якая атрымала срэбныя медалі і канкуры, дзе Адам Крулікевіч (Adam Królikiewicz) 
заваяваў бронзу. Між іншым, сярод польскіх алімпійцаў быў ураджэнец Віцебшчыны Вацлаў Акуліч-Казарын 
(Wacław Okulicz-Kozaryn), які выступаў у барацьбе [4, c. 40–72]. Пытаннямі ўдзелу палякаў у спаборніцтвах 
займаўся створаны яшчэ ў 1919 г. у Кракаве Камітэт удзелу Польшчы ў алімпійскіх гульнях (Komitet Udziału 
Polski w Igrzyskach Olimpijskich), які пасля парыжскай Алімпіяды змяніў назву на Польскі алімпійскі камітэт 
(Polski Komitet Olimpijski) і ўвайшоў у структуру Саюза польскіх спартыўных саюзаў (Związek Polskich 
Związków Sportowych), які непасрэдна кіраваў на той час аматарскім спортам у краіне [9]. Цягам наступных 
гульняў палякі былі пастаяннымі ўдзельнікамі спаборніцтваў, дзе найбольш паспяховым быў выступ у Лос-
Анджэлесе ў 1932 г., калі спартсмены заваявалі 7 медалёў, сярод якіх два залатых: Януш Кусоцынскі (Janusz 
Kusociński) і Станіслава Валасевіч (Stanisława Walasiewicz) абодва ў бегавым турніры [10, с. 235–263]. 

Найбольш прадстаўнічай была дэлегацыя на гульнях 1936 г. у Берліне. У Германіі яна складала агулам 125 
асоб, якія выступалі ў 14-ці відах, але нягледзячы на даволі значную колькасць алімпійцаў, яны змаглі здабыць 
толькі тры срэбныя і тры бронзавыя медалі ў лёгкай атлетыцы, конная яздзе, стральбе і веславанні. Тым не менш, 
выступы прадстаўнікоў Польскай Рэспублікі безумоўна спрыялі далейшаму развіццю фізічнай культуры і яе 


